	ՀԻՄՆԱՎՈՐՈՒՄ
Հայաստանի Հանրապետության կառավարության 2006 թվականի հունվարի 26-ի № 55-ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	«Փրկարար ծառայության մասին» ՀՀ օրենքի 29-րդ հոդվածի 2-րդ մասի պահանջի համաձայն` ՀՀ կառավարության 2006 թվականի հունվարի 26-ի № 55-Ն որոշմամբ սահմանվեցին փրկարարական ծառայողին ներկայացվող մասնա-գիտական, ֆիզիկական պատրաստվածության, առողջական վիճակի հետ կապված պահանջները: 
Որոշման հավելվածի 4-րդ և 5-րդ կետերով ֆիզիկական պատրաստվածության պահանջները սահմանված են առանձնացված` առաջին տարբերակում` փրկարարական ծառայության միջին, ավագ և գլխավոր պաշտոններ զբաղեցնող ծառայողների համար և երկրորդ տարբերակում` կրտսեր պաշտոններ զբաղեցնող ծառայողների համար: Գնահատումը` ըստ նորմատիվների ցուցանիշների (միավորների), տրված է միայն երկրորդ տարբերակի համար, ինչպես նաև նշված է, որ 40 տարեկան և բարձր տարիք ունեցողները ֆիզիկական պատրաստվածության նորմատիվներ չեն հանձնում:

Փրկարարական ծառայող կանանց համար ֆիզնորմատիվներ սահմանված չեն:

ՀՀ ԱԻՆ փրկարար ծառայությունն իրականացնում է արտակարգ իրավիճակների կանխման, հնարավոր հետևանքների նվազեցման և վերացման, քաղաքացիական պաշտպանության գործառույթներ, արտակարգ իրավիճակներում և ռազմական դրության (պատերազմի) ժամանակ բնակչության և տնտեսության օբյեկտների (տարածքների) պաշտպանության, ինչպես նաև փրկարարական, վթարային փրկարարական, անհետաձգելի վթարավերականգնողական, հրդեհաշիջման և այլ աշխատանքներ: Այդ աշխատանքներն իրականացնողը` փրկարարն է, ով պետք է ունենա համապատասխան մասնագիտական և ֆիզիկական պատրաստվածություն:
Հաշվի առնելով, որ «Փրկարար ծառայության մասին» ՀՀ օրենքի 29-րդ հոդվածի 1-ին մասի պահանջի համաձայն փրկարարական ծառայությունում ծառայության կարող են անցնել մինչև 35 տարեկան ՀՀ քաղաքացիները և «Փրկարար ծառայության մասին» ՀՀ օրենքի 63-րդ հոդվածի 1-ին մասով սահմանված տարիքային սահմանափակումները 50 տարեկան և ավելի բարձր են, և հիմք ընդունելով, որ ֆիզիկական պատրաստվածությունը ծառայողական  խնդիրների  լուծման  համար անհրաժեշտ հմտությունների և ֆիզիկական ծանրաբեռնվածության հաղթահարման  համար  որոշակի  ունակությունների  ամբողջությունն է և որի ստուգման համակարգում ընգրկվում են հատուկ ֆիզիկական վարժությունների կատարում` անհրաժեշտ է ամրագրել միասնական և օբյեկտիվ մոտեցումներ փրկարարական ծառայողների ֆիզիկական պատրաստվածության աստիճանի որոշման և գնահատման ուղղությամբ: 

	2.
	Կարգավորման նպատակը և բնույթը

	
	Սույն նախագծով նախատեսվում է` «Փրկարար ծառայության մասին» ՀՀ օրենքի 29-րդ հոդվածի 2-րդ մասի պահանջի համաձայն կարգավորել ՀՀ ԱԻՆ փրկարար ծառայության անձնակազմի ֆիզիկական պատրաստության գործընթացը` դաշտ ձևավորել յուրաքանչյուր ծառայողի և փրկարար ծառայության բոլոր տարիքային խմբերի համար: 

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ, ֆիզիկական պատրաստվածությունը կնպաստի փրկարարական ծառայողների մասնագիտական պատրաստվածության մակարդակի բարձրացմանը, անձնակազմի հոգեբանական և կամային որակների բարելավմանը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Սույն նախագիծը համապատասխանում Հայաստանի Հանրապետության կողմից ստանձնած միջազգային պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

